
Annotasiya. 2022-ci il görkәmli Azәrbaycan bәstәkarı Fikrәt Әmirovun 100 illik yubiley ilidir. Bu 
yubiley ilindә bu böyük insanı bir daha dәrin hörmәt vә minnәtdarlıqla yada salır, ecazkar musiqisi-
nin tәsiri altında yaşayırıq. Bәstәkarın yaratdığı әsәrlәr, illәr keçmәsinә baxmayaraq, yenә dә sәslә-
nir, sevilir, xalqımıza mәnәvi zövq verәrәk yüksәk hisslәr aşılayır. Fikrәt Әmirov, tәkcә Azәrbay-
can deyil, dünya musiqi mәdәniyyәti xәzinәsinә bәdii sәnәt incilәri bәxş etmiş, “simfonik muğam” 
kimi yeni bir musiqi janrının әsasını qoymuş bir bәstәkardır. F.Әmirovun yaradıcılığı geniş vә hәr-
tәrәflidir. O, әksәr musiqi janrlarında qiymәtli әsәrlәr yazmışdır. O, çoxlu sayda simfonik әsәrlәrin, 
baletlәrin, “Sevil” operasının, instrumental vә vokal-instrumental әsәrlәrin, musiqili komediyaların, 
dram vә kinofilmlәrә yazılmış musiqinin, konsertlәrin, elmi-publisistik mәqalә vә oçerklәrin müәlli-
fidir. Fikrәt Әmirov 1922-ci ildә Gәncә şәhәrindә – görkәmli Şuşa sakini – mahir musiqiçi, tarzәn, 
ud, kanon ifaçısı, musiqişünas, xanәndә, bәstәkar, maarifçi Mәşәdi Cәmil Әmirovun ailәsindә dün-
yaya gәlmişdir. Kiçik Fikrәt musiqi alәminә atasının çaldığı vә oxuduğu xalq melodiyaları, “Şur”, 
“Rast”, “Segah” vә başqa muğamların sәdaları altında qәdәm qoymuş, atası kimi, tarda çalmış, bu 
çalğı alәtinin sehirli sәsilә milli musiqini, qәdim muğamları dәrk etmişdir.  
Açar sözlәr: F.Әmirov, simfonik muğam, orkestr, “Nizami” simfoniyası, “Min bir gecә” baleti 

Abstract. 2022 year is prominent Azerbaijani composer Fikret Amirov’s 100th anniversary. The 
great person passed away decades ago. However, his works are master pieces that have already 
gained eternity and they are still sounded, loved and delighted our people particularly, giving them 
spiritual pleasure despite the passing of years. Fikret Amirov was a composer who gave pearls of art 
not only to Azerbaijan, but also to the world music culture and laid the foundation of a new genre of 
music such as “symphonic mugham”. F. Amirov’s work is wide and comprehensive. He wrote 
valuable works in most genres of music. He was the author of numerous symphonic works, ballets, 
opera “Sevil”, instrumental and vocal-instrumental works, musical comedies, music for dramas and 
movies, concerts, scientific and publicist articles and essays. Fikret Amirov was born in 1922 in 
Ganja – in a talented musician, tar player, oud player, canonist, musicologist, singer, composer, and 
educator Mashadi Jamil Amirov’s family. Little Fikrat entered the world of music under the sounds 

of folk melodies, “Shur”, “Rast”, “Segah” and other mugham played and sung by his father and 
played the tar and understood national music and ancient mughams with the miraculous sound of 
this instrument like his father. Live communication with the great people of Shusha – U.Hajibeyli, 
Bulbul, J.Garyagdioglu, S.Shushinsky, G.Pirimov and others also played a leading role in the 
formation of his creative credo. 
Keywords: Fikret Amirov, “symphonic mugham”, symphony “Nizami”, opera “Sevil”, ballet 
“1001 night” 

Giriş / Introduction 

 
XXI әsrin ilk onilliklәrini yaşayırıq. İndi 

vaxtaşırı arxaya dönüb, bu günün pәncәrәsin-
dәn ötәn yüzilliyә – çoxlarımızın şahidi oldu-
ğumuz vә yaşadığımız XX yüzilliyә nәzәr salı-
rıq. Bu zaman qarşımızda dahi sәnәtkarların, 
nәhәng şәxsiyyәtlәrin sıralandığı bir ulduz çә-
lәngini görmüş oluruq. Düşünürәm ki, indi on-
ların siması bizә daha aydın, daha qabarıq görü-
nür, bir nur kimi işıq saçaraq qәlbimizi isidir, 
ruhumuza qida verir, bizi gәlәcәyә sәslәyir. On-
lar әsrin sınağından, illәrin sәrt süzgәcindәn ke-
çәrәk әbәdilik qazanmış, adları tariximizә bö-
yük hәrflәrlә yazılmış dühalardır. Hәmin çәlәn-

gin әn parlaq ulduzlarından biri dә bu gün 100 
illik yubileyini qeyd etdiyimiz bәstәkar Fikrәt 
Әmirovdur. F.Әmirov, tәkcә Azәrbaycan deyil, 
eyni zamanda dünya musiqi mәdәniyyәti xәzi-
nәsinә parlaq sәnәt incilәri bәxş etmiş böyük 
bәstәkardır. Onun yazdığı hәr bir әsәr, hәr bir 
musiqi notu belә xalqımız üçün çox doğma vә 
әzizdir. Çünki Fikrәt Әmirov yaradıcılığı “dahi 
Müәllimim” dediyi Üzeyir Hacıbәylinin mәktә-
bindәn güc alır, dәrin köklәrlә milli musiqiyә 
söykәnir, elәcә dә, dünya musiqi mәdәniyyәti-
nin nailliyyәtlәrilә üzvi şәkildә qovuşur. 

 
Әsas hissә / Main Part 

 
F.Әmirovun yaradıcılığı ilk növbәdә, xәlqili-

yi, milliliyi ilә seçilir. Onun yaradıcılığında vә-
tәn, xalq mәfhumları ana xәtt kimi keçir vә 
azәrbaycançılıq mәfkurәsinә sıx bağlıdır. 

F.Әmirov yaradıcılığı incә lirizmi, epik-dra-
matik tәhkiyә tәrzi, obraz vә mövzuların dәrin-
liyi, insan hisslәrinin min bir çalarları, fәlsәfi 
düşüncәlәrin romantik vә emosional ifadәsi ilә 
diqqәti cәlb edir.  

F.Әmirov – böyük melodist bәstәkardır. Zә-
rifliyi, sәmimiliyi, ahәngdarlığı, poetikliyi ilә 
seçilәn әsrarәngiz melodiyalar yaradıcısıdır vә 
sıx tellәrlә milli melosa, milli qaynaqlara bağlı-
dır. Dahi sovet bәstәkarı D.Şostakoviç bu haq-
da demişdir: “Fikrәt Әmirovun yaradıcılığının 
canı melodiyadır.”  

 F.Әmirov – hәm dә böyük orkestr ustasıdır, 
milli Azәrbaycan vә Şәrq koloritini yaratmaq 
bacarığına malik sәnәtkardır. Onun әsәrlәrinin 
orkestr hәlli – rәngarәng sәs palitrası, incә 

tembr tapıntıları, hәtta “Әmirov akkordları” 
adını alan romantik ruhlu, dolğun vә tәravәtli 
harmonik sәslәnmәlәri, bәzәn “emosional part-
layış” [1, s.23] dәrәcәsinә çatan parlaq effektlә-
ri xüsusilә cәlbedicidir.  

Fikrәt Әmirovun yaradıcılığı tәkcә Azәrbay-
canda deyil, ölkәmizin hüdudlarından uzaqlarda 
da tanınmış vә şöhrәt qazanmışdır. Onu dünya-
ya tanıdan, ilk növbәdә, “Şur” vә “Kürd-ovşa-
rı” simfonik muğamları olmuşdur. Bu әsәrlәri 
yazarkәn F.Әmirovun cәmi 26 yaşı vardı. Tәlә-
bәlik illәrini yenicә bitirmiş gәnc bәstәkar üçün 
bu, çox böyük uğur idi vә onun fitri istedadının 
göstәricisi idi. Fikrәt Әmirov özünün novator 
tәfәkkürü ilә bu gәnc yaşlarında musiqi tarixin-
dә yeni bir janrın – “simfonik muğam”ların tә-
mәlini qoyurdu vә bir bәstәkar kimi “yaradıcı-
lıq yolu mәhz bu uca zirvәdәn başlanırdı” [2, 
s.149].  

 Mәlum olduğu kimi, bәstәkarın “Şur” vә 
“Kürd-Ovşarı” dulogiyası Bülbülün ideyası 
әsasında 1948-ci ildә yazılıb vә ilk dәfә Niyazi-
nin dirijorluğu altında sәslәndirilib. Böyük uğur 
qazanan әsәr çox tez bir zamanda dünya şöhrәti 
qazanır, mәşhur dirijorlar – L.Stokovski, 
L.Münş, Q.Abendrop, Q.Rojdestvenskiy tәrә-
findәn ifa edilib, bir çox ölkәlәrdә sәslәndirilib 
vә hamı tәrәfindәn yüksәk qiymәtlәndirilib. 

Mәlum olduğu kimi, muğam – Şәrq musiqi 
mәdәniyyәtinin, simfonizm isә, Qәrb musiqi 
mәdәniyyәtinin әn yüksәk bәdii nailiyyәtlәrin-
dәn hesab olunur. Onların hәr biri müxtәlif 
dövrlәrdә yaranmış, hәr biri özünәmәxsus into-
nasiya-mәzmun quruluşuna malikdir vә hәr biri 
ayrı-ayrı düşüncә tәrzinin mәhsuludur. F.Әmi-
rov simfonik muğamları ilә bu iki fәrqli düşün-
cә tәrzinin – müxtәlif sistemlәrә aid olan prin-
siplәrin üzvi qovuşuğuna, Şәrq vә Qәrbin mü-
kәmmәl bәdii sintezinә nail olmuşdur [3, s.67]. 

Ü.Hacıbәylidәn nümunә götürәn F.Әmirov 
muğamın әsas konstruksiyasını qoruyub saxla-
maqla yanaşı, onu simfonik әsasda sәslәndir-
mәyә nail olmuşdur. O, muğamın quruluşunu – 
improvizasiyalı şöbәlәr, mahnı-rәqs xasiyyәtli 
tәsnif vә rәnglәrin ardıcıllığı, növbәlәşmәsi vә 
inkişafı prinsiplәri, sәs mәqam әsasını vә s. qo-
ruyub saxlamaqla, onu simfonizmin ümumi 
qaydaları çәrçivәsinә bәdii şәkildә uyğunlaşdır-
mışdır. Onun tәfsirindә muğam, simfonik dü-
şüncәyә xas olan ifadә vasitәlәri ilә – Qәrb çal-
ğı alәtlәrindәn ibarәt çoxsәsli orkestrin mükәm-
mәl sәslәnmәsi, tembr rәngarәngliyi, polifonik 
formalar, leytmotiv sistemi imkanları, motiv-in-
tonasiya transformasiyaları, modulyasiyalar vә 
s.-dәn istifadә olunması ilә bir qәdәr dә zәngin-
lәşmişdir. Belәliklә, muğam F.Әmirovun tәfsi-
rindә, özünün tipoloji keyfiyyәtlәrini saxlamış, 
eyni zamanda, Avropa simfonizminin ifadә va-
sitәlәrini әldә etmiş, bununla da, tamamilә yeni 
bir obrazlı-emosional mәzmun yaranmış vә ye-
ni “Şәrq simfonizmi”nin әsası qoyulmuşdur. 
(Bu әsәrlәr sonradan digәr Azәrbaycan bәstә-
karları tәrәfindәn yeni simfonik muğamların 
yaranmasına gәtirib çıxarmışdır. Niyazi “Rast”, 
S.Әlәsgәrov “Bayatı-şiraz”, T.Bakıxanov “Hu-
mayun”, “Rahab”, “Şahnaz”, “Dügah”, V.Adı-
gözәlov “Segah” vә s.). 

F.Әmirov “Gülüstan-Bayatı Şiraz” simfonik 
muğamını isә 1971-ci ildә yazmışdır. Hәr üç 
simfonik muğamı yazarkәn, bәstәkar, ümumi 
muğam qanunauyğunluqlarını saxlamaqla, fәrq-
li yanaşmalar sәrgilәmişdir. Belә ki, “Şur” sim-
fonik muğamında әnәnәvi muğam improvizasi-
yaları – mayә vә şöbәlәrlә yanaşı, (“Şur”, “Şur-
şahnaz”, “Bayatı”, “Әraq”, “Simayi-şәms”), 
xalq mahnılarından (“Evlәri var xanә-xanә”, 
“Ay qadası”) istifadә etmişdir. “Kürd-ovşarı”da 
isә daha çox zәrbi-muğamlardan, klassik aşıq 
havalarından, rәqs melodiyalarının (“Cәngi”, 
“Vağzalı”) ritm-intonasiyalarından yararlan-
mışdır. “Gülüstan-bayatı-şiraz” simfonik muğa-
mında, bәstәkar, әsәrin sәs-mәqam әsasını daha 
azad şәkildә hәll etmişdir. Burada “Bayatı-şi-
raz” muğamı vә ona aid “Hüzzal” rәngi ilә ya-
naşı, “Humayun”, “Segah”, “Şur”, “Çahargah” 
muğamlarından, xalq mahnı vә rәqslәrinin me-
lodik, ritmik intonasiyalarından ustalıqla istifa-
dә olunmuşdur.  

F.Әmirovun simfonik yaradıcılığı mövzu vә 
janr müxtәlifliyi ilә fәrqlәnir. Bәstәkarın “Niza-
minin xatirәsinә” (Nizaminin 800 illik yubiley 
münasibәtilә) lirik-dramatik simfoniyası, “Ele-
giya” – Ü.Hacıbәyliyә ithaf, “Elegiya” – 
(A.Zeynallıya hәsr olunur), möhtәşәm himn ki-
mi sәslәnәn “Azәrbaycan” simfonik süitası 
(1950), “Azәrbaycan kapriççiosu” (1961), 
“Azәrbaycan qravürlәri” (1976/1979), “Simfo-
nik portretlәr” (Ü.Hacıbәyli, H.Cavid, C.Cab-
barlı, S.Vurğun, Bülbül vә Niyaziyә hәsr olun-
muş (1960-cı illәrin sonu), Molla Pәnah Vaqi-
fin yaradıcılığına hәsr etdiyi “Vaqifi” simfonik 
poeması (1964) milli folklor әnәnәlәri zәminin-
dә yazılmış, mürәkkәb psixoloji obrazlar alәmi-
nә malik әsәrlәrdir vә onların hәr biri Azәrbay-
can musiqi mәdәniyyәtinin parlaq sәnәt nümu-
nәlәridir. 

F.Әmirov bir çox ilklәrә imza atan bәstәkar-
dır. O, Azәrbaycanda ilk milli lirik-psixoloji 
“Sevil” operasının müәllifidir. Opera 1953-cü 
ildә yazılmış vә “Koroğlu”dan sonra Azәrbay-
canda yaranmış әn uğurlu sәhnә әsәrlәrindәn 
biri hesab olunur. Bәstәkar operada mәişәt 
mövzusuna müraciәt edәrәk, xalq musiqi janr-
larının zәngin çalarlarından, muğam sәnәti әnә-
nәlәrindәn mәharәtlә istifadә etmiş, operaya, ilk 

dәfә olaraq, şәhәr mühitini ifadә edәn “romans” 
vә “vals’ janrlarını daxil etmişdir. 

F.Әmirov – ilk milli instrumental konsertlә-
rin müәllifidir. O, 1948-ci ildә Fortepiano vә 
xalq çalğı alәtlәri orkestri üçün konsert janrını 
yazmış vә bu, Azәrbaycan musiqi tarixindә da-
ha bir yeni başlanğıc olmuşdur. F.Әmirov, eyni 
zamanda, E.Nәzirova ilә birlikdә “Fortepiano 
vә simfonik orkestr üçün әrәb mövzularında 
Konsert” yazmışdır. Bu әsәr pianoçuların reper-
tuarında özünә möhkәm yer tutmuş vә ölkәmiz-
dәn kәnara çıxaraq müxtәlif konsert sәhnәlәrin-
dә ilk Azәrbaycan fortepiano musiqi nümunәsi 
kimi sәslәndirilmişdir. 

F.Әmirovun yaradıcılığı janr müxtәlifliyi ilә 
fәrqlәnir. 60-70-ci illәr arasında bәstәkarın ya-
radıcılığında balet musiqisi mühüm yer tutmuş-
dur. Onun ilk balet әsәri “Şur” simfonik muğa-
mı әsasında üçhissәli Xoreoqrafik novelladır 
(1968). 1973-cü ildә isә bәstәkar Nәsiminin yu-
bileyi münasibәtilә “Nәsimi haqqında dastan” 
adlı xoreoqrafik novellasını yazır. Әn parlaq sә-
nәt incilәrindәn biri olan bu xoreoqrafik novella 
özәl janrda yazılmış әsәr kimi dәyәrlәndirilir, 
bәstәkarın baletә yeni yanaşmasını sәrgilәyir: 
belә ki, burada musiqi vә poeziya, musiqi vә 
xoreoqrafiya, solo vә xor ifaçılığı, rәqs, tәsviri 
sәnәt vәhdәt halında bir-birinә qovuşmuşdur. 
F.Әmirov “Xәzәri fәth edәnlәr” xoreoqrafik 
poeması (1976) vә “Nizami” baletinin (80-ci il-
lәrin әvvәli) dә müәllifidir. 1979-cu ildә “Min 
bir gecә baleti meydana gәlmişdir. Baletin 
mövzusu – mәşhur “Min bir gecә” nağıllarının 
süjeti F.Әmirova, bir bәstәkar kimi, geniş yara-
dıcılıq üfüqlәri açmışdır. Baletdә Şәrq musiqi-
sinә xas olan zәngin vә özünәmәxsus ritmlәr, 
rәngarәng rәqs melodiyaları, bәzәn qәfil burul-
ğanı, bәzәn dә bәnzәrsiz su fәvvarәsinin sayrı-
şan zәrrәlәrini xatırladan orkestr sәslәnmәlәri, 
Azәrbaycan vә әrәb folklorundan irәli gәlәn zә-
rif vә çılğın ritm-intonasiya diqqәti insanı valeh 
edir. Bu әsәri ilә bәstәkar ilk dәfә nağıl-balet 
janrına öz töhfәsini vermiş vә Şәrq nağıllarının 
әfsanәvi vә әsrarәngiz alәmini bütün dolğunlu-
ğu ilә canlandıra bilmişdir.  

F.Әmirovun yaradıcılıq irsi çox zәngin vә 
hәrtәrәflidir. O, musiqili komediyaların, (“Ürәk 
çalanlar”, “Gözün aydın”), dram tamaşalarına 
vә kinofilmlәrә yazılmış musiqinin, fortepiano 

әsәrlәrinin, hamının sevә-sevә oxuduğu mahnı 
vә romansların (“Gülüm”, “Ulduz”, “İki sahil” 
romanslarının, “Gülәrәm gülsәn”, “Kor әrәbin 
mahnısı” (H.Cavidin “Şeyx Sәnan” tamaşasın-
dan), “Reyhan”, “Göygöl”, “Sәni araram”, 
“Toy mahnısı”, “Neylәmişәm” vә s.) müәllifi-
dir. 

Bәstәkarın folklorşünaslıq, elmi-publisistik 
fәaliyyәti haqqında da çox söz demәk mümkün-
dür. Bәstәkar, özünün dediyi kimi, “fikri hәmi-
şә sәslәrlә deyil, bәzәn dә sözlәrlә ifadә etmәyә 
daxili bir ehtiyac” duyduğundan, Azәrbaycan 
musiqi mәdәniyyәti, qarşıda dayanan problem-
lәr, perspektivlәr, aktual mәsәlәlәr, xalq musi-
qisi, aşıq yaradıcılığı, muğam sәnәti, musiqi vә 
poeziya vә s. haqqında öz dәrin mәnalı düşün-
cәlәrini yazıya almışdır. Onun mәqalәlәri topla-
nılaraq “Musiqi düşüncәlәri” (1971), “Musiqi 
sәhifәlәri (1978) vә “Musiqi alәmindә” (1983) 
adlı toplularda nәşr edilmişdir. O, eyni zaman-
da bir çox xalq mahnılarını nota köçürmüş, sәs 
vә orkestr, sәs vә fortepiano üçün işlәmişdir. 
Bu işlәmәlәr xalq mahlarına yeni nәfәs vermiş, 
onların melodik vә ritmik özәlliklәrini bir qәdәr 
dә qabartmış, onlara yeni rәng qataraq, mәhz 
Әmirov tәfsirindә, xalq arasında bir daha sevil-
mişdir.  

2022-ci il Fikrәt Әmirovun 100 illik yubiley 
ilidir. Mәlum olduğu kimi, bu ili Hörmәtli Pre-
zidentimiz, Ali Baş Komandan İlham Әliyev 
“Şuşa ili” elan etmişdir. Yubileyin “Şuşa ili” ilә 
üst-üstә düşmәsi, fikrimizcә, rәmzi mәna daşı-
yır. Fikrәt Әmirov da, Gәncәdә doğulsa da, әs-
lәn şuşalıdır. Onun atası mahir musiqiçi, tarzәn, 
ud, kanon ifaçısı, musiqişünas, xanәndә, bәstә-
kar, dirijor, maarifçi Mәşәdi Cәmil Әmirovdur 
(“Seyfәl-Mülük” operası, “Namuslu qız” musi-
qili tamaşası, “Heyratı” zәrbi-muğamının ilk 
not yazısının müәllifi (1912 – “Şahbal” jurnalı, 
Türkiyә)). “Şur” muğamını da ilk dәfә kiçik 
Fikrәtә tarda çalıb pәsdәn oxuyan da mәhz Mә-
şәdi Cәmil olmuşdur. F.Әmirov da atası kimi, 
musiqi alәminә tar çalmaqla qәdәm qoymuş, 
onun vasitәsilә milli musiqini, muğamları dәrk 
etmişdir. Böyük Şuşalılar – Ü.Hacıbәyli, Bül-
bül, C.Qaryağdıoğlu, S.Şuşinski, Q.Pirimov vә 
d. ilә canlı ünsiyyәt dә onun yaradıcılıq kredo-
sunun formalaşmasında öz aparıcı rolunu oyna-
mışdır.  

Mәn 2021-ci ilin may ayında Şuşada keçiri-
lәn “Xarı bülbül” festivalını yada salmaq istәr-
dim. Hәmin möhtәşәm tәdbir hәlә dә yaddaşlar-
dadır, hәlә dә doya bilmәdiyimiz qәlәbә sevin-
cini bizә yaşatmaqdadır. Heç tәsadüfi deyildir 
ki, konsert proqramına F.Әmirovun mәşhur 
“Azәrbaycan kapriççiosu” da daxil edilmişdi. 
“Azәrbaycan kapriççiosu” hәmin gün bütün 
әzәmәti, möhtәşәmliyi ilә sәslәndi (dirijor – Fu-
ad İbrahimov) vә hәtta yeni – rәmzi mәna ala-
raq bir daha Azәrbaycanı, Qarabağı, azad Şuşa-
mızı vәsf etdi vә qәlәbә himninә çevrildi. Әsl – 

yüksәk bәdii incәsәnәt nümunәsi olaraq öz ali 
missiyasını – әbәdi, hәyatsevәr başlanğıcı tә-
rәnnüm etdi. Fikrәt Әmirovun Vәtәn sevgisini, 
milli ruhunu özündә canlandıran bu әsәr güm-
rah vә nikbin ovqatı, әlvan vә dolğun orkestr 
boyaları, coşqun temperamenti, ehtiraslı vә tәn-
tәnәli romantik ifadә tonları ilә bir daha hamını 
heyran qoyaraq sevinc göz yaşlarına boğdu. Bi-
zә bu tarixi gündә sonsuz qürur, xoşbәxtlik 
hisslәri yaşatdı, içimizdәki ağrı-acını bir dәfәlik 
söküb atdı.. 

  
Nәticә / Conclusion 

 
Bütün bu deyilәnlәr bir daha onu göstәrir ki, 

F.Әmirov musiqisi xalqımız durduqca yaşaya-
caq, daim sәslәnәcәk, içimizi arındıracaq, bizi 

daha çox özümüzә sevdirәcәk, daha çox Azәr-
baycanlı edәcәkdir. 

Резюме. В 2022 году исполнится 100 лет со дня рождения выдающегося азербайджанского 
композитора Фикрета Амирова. Великий человек ушел из жизни десятки лет назад. Однако 
его произведения – шедевры, которые уже обрели вечность и до сих пор звучат, любят и 
радуют наш народ, доставляя ему духовное наслаждение, несмотря на прошедшие годы. 
Фикрет Амиров был композитором, подарившим жемчужины искусства не только 
Азербайджану, но и мировой музыкальной культуре и заложившим основы нового 
музыкального жанра – «симфонического мугама». Творчество Ф.Амирова обширно и 
всесторонне. Он написал ценные произведения в большинстве жанров музыки. Он был 
автором многочисленных симфонических произведений, балетов, оперы «Севиль», 
инструментальных и вокально-инструментальных произведений, музыкальных комедий, 
музыки к спектаклям и кинофильмам, концертов, научных и публицистических статей и 
очерков. Фикрет Амиров родился в 1922 году в Гяндже – в семье талантливого музыканта, 

тариста, удиста, канониста, музыковеда, певца, композитора, педагога Мешади Джамиля 
Амирова. Маленький Фикрет вошел в мир музыки под звуки народных мелодий, таких, как 
«Шур», «Раст», «Сегях» и других мугамов, сыгранных и воспетых его отцом, и играл на таре, 
и понимал национальную музыку и старинные мугамы с чудесным звучанием этого 
инструмента, как и его отец. Живое общение с великими шушинцами – У.Гаджибейли, 
Бюльбюлем, Дж.Гарягдыоглу, С.Шушинским, Г.Пиримовым и другими также сыграло 
ведущую роль в формировании его творческого кредо. 
Ключевые слова: Фикрет Амиров, «симфонический мугам», симфония «Низами», опера 
«Севиль», балет «1001 ночь» 

